
Seduta ta' nhar il-Gimgha 9 ta’ Jannar 2004

Numru 14

Citazzjoni 810/2003

L-Avukata Ann Fenech ghan-nom u in rapprezentanza
tas-socjeta estera NCS Necoship S.A.
versus
Aosta Shipping Company Limited, sidien tal-
bastiment M.V. Suerte

Din hija kawza ghal rimedju kawtelatorju taht |-art. 37 ta’ I-
Att dwar il-Bastimenti Merkantili gKap. 234h.

|¢-Citazzjoni tghid illi s-soc¢jeta konvenuta hija s-sid tal-
bastiment M.V. Suerte registrat hawn Malta bin-numru
6608. Fit-23 t'April 2003 il-partijiet kienu iffrmaw Time
Charter Party li bis-sahha tieghu is-soc¢jeta attrici
inoleggjat il-bastiment ghal perijodu definit. Is-socjeta
konvenuta, izda, naqgset milli twettaq I|-obbligazzjonijiet
taghha tanht il-ftehim, I-aktar dawk stipulati fil-klawsoli tnejn
(2), sitta (6), sbatax (17), tmienja u ghoxrin (28), sitta u
sittin (66) u sebghin (70), ghax, ghalkemm is-socjeta
konvenuta kienet marbuta li toffri bastiment fi stat effi¢jenti
u fkondizzjoni tajba, il-bastiment kellu hsarat fil-
makkinarju tieghu. Minhabba f'dan in-nuqqas tas-socjeta
konvenuta, is-socjeta attrici soffriet danni li, sa issa, telghu
ghal wiehed u erbghin elf u tmintax-il dollaru amerikan u
tieta u sebghin ¢entezmu (U.S.$ 41,018.73) u ghal sittin
elf disa’ mija u wiehed u ghoxrin euro (€ 60,921).

Billi s-soc¢jeta konvenuta ma ghandhiex assi hlief il-
bastiment M.V. Suerte, u, jekk tbigh jew b’xi mod tnehhi
dan il-bastiment jew xi sehem fih, il-kreditu tas-socjeta
attrici jkun eluz, is-socjeta attrici ghandha interess |lli
sakemm tinghata decizjoni dwar il-meritu tal-kawza bejn il-
partijiet, din il-gorti tordna li ma jsir ebda trasferiment tal-
bastiment jew ta’ xi sehem fih. Ghalhekk, billi jidhrilha illi
hemm il-kondizzjonijiet kollha li jrid I-art. 37 ta’ |-Att dwar
Bastimenti Merkantili, is-soc¢jeta attri¢i fethet din il-kawza u
gieghda titlob illi I-qorti:

1. tordna li ma jsir ebda bejgh jew trasferiment jew
negozju tal-bastiment M.V. Suerte;

2. tordna li ma jsir ebda bejgh jew trasferiment jew
negozju ta’ ishma fil-bastiment M.V. Suerte;

3. tordna li ma ssir ebda registrazzjoni ta’ ipoteka
navali jew mortgage fuq il-bastiment M.V. Suerte; u

4. tordna li l-ordni hekk moghti jigi notifikat lir-
Registratur tal-Bastimenti Merkantili sabiex, sakemm
idumu ghaddejjin il-pro¢eduri gudizzjarji, huwa ma
jirregistra ebda bejgh jew trasferiment jew negozju tal-
bastiment jew ta’ xi ishma fih, jew ipoteka navali jew
mortgage, u ma johrog ebda certifikat ta’ thassir.

Qieghda titlob ukoll I-ispejjez.

B'nota tat-3 ta’ Novembru 2003, is-socjeta konvenuta
wiegbet illi hija ma topponix it-talba tas-socjeta attriCi
ghall-hrug ta’ I-ordni msemmija fuq, kemm-il darba:

1. din it-twediba b’ebda mod ma titgies li hija stqarrija
ta’ htija tas-socjeta konvenuta — li tichad kull htija — jew li
biha s-soc¢jeta konvenuta tkun gieghda tagbel ma’ dak li
jinghad mis-socjeta attrici;

2. it-twegiba titgies bla pregudizzju ghall-pro¢eduri ta’
arbitragg jew ghal kull pro¢edura ohra mibdija jew li ghad
tinbeda bejn il-partijiet, la dwar il-kuntratt ta’ nolegg
meritu ta’ din il-kawza u lanqas dwar kull materja ohra; u
3. jigi riservat kull dritt ta’ azzjoni favur is-socjeta
konvenuta.

B'nota tat-3 ta’ Dicembru 2003 is-socjeta attrici qalet li
tagbel ma’ dawn il-kondizzjonijiet, u ghalhekk tista’
tinghata din is-sentenza llum.

ll-qorti ghalhekk taqta’ I-kawza billi, bla hsara ghall-
pretensjonijiet tal-partijiet, tilga’ t-talbiet tas-socjeta attrici
u l|-kondizzjonijiet tas-socjeta konvenuta, u tordna illi,
b’sehh sa sena millum, ma jsir ebda negozju ta’ ebda
xorta dwar il-bastiment M.V. Suerte registrat hawn Malta
bin-numru 6608, jew dwar xi sehem fih. Tordna wkoll li
kopja ta’ din is-sentenza tigi minnufih notifikata lir-
Registratur tal-Bastimenti Merkantili.

L-ispejjez ta’ din il-kawza jkunu regolati skond id-decizjoni
fuq il-meritu.

Giannino Caruana Demajo Antonella Cassar
Imhallef Dep. Reg.

